
Kailasavarnanam

ஶ்ரீகண்ட²சரிதே கைலாஸவர்ணநம்

ஶஶிஶுப்⁴ரா: கிரந்பா⁴ஸோ ஹாஸோ த⁴நபதேர்தி³ஶ: ।
கி³ரிரஸ்தீஹ கைலாஸோ நிவாஸோ வ்ரு’ஷலக்ஷ்மண: ॥ 1॥
பி³ம்பி³தைர்யோ ம்ரு’கை³ர்பா⁴தி ஸுடஸ்பா²டிகஸாநுஷு ।
கௌதுகேந க்ரு’தோ தா⁴த்ரா ராஶிபி:⁴ ஶஶிநாமிவ ॥ 2॥
ரஶ்மயோऽப்⁴ரங்கஷா யஸ்ய ஶ்ரயந்தே ஸரலஶ்ரிய: ।
மூலே ம்ரு’ணாலநாலத்வம் ப்³ரஹ்மாஸநஸரோருஹ: ॥ 3॥
யத³ம்ஶுஸ்ரோதஸ:ஸங்கா³து³த்தமாங்கே³ऽபி தூ⁴ர்ஜடே: ।
நேந்து:³க்ஷீரோத³கல்லோலநிவாஸப்ரீதிமுஜ்ஜி²த: ॥ 4॥
ஸர்வதோऽபி ப்ரந்ரு’த்யத்³பி⁴ர்யஶ்சகாஸ்தி க³ப⁴ஸ்திபி: ⁴ ।
லிக²ந்முஸேஷு ககுபா⁴ம் கர்பூரஸ்தா²ஸகாநிவ ॥ 5॥
பாதை³ர்மஹத்³பி⁴ராக்ராந்ததி³க³ந்தோ ய:ஸிதத்³யுதி: ।
விமர்தி க்ஷமமாத்மாநம் போ⁴க்து நவஸுதா⁴ப⁴ரம் ॥ 6॥
ஜஹாதி யஸ்ய லிம்பத்³பி: ⁴ கரைராசாந்தகாலிமா ।
ஜலத:³ ப்ராவ்ரு’ஷேண்யோऽபி ந ஶாரத³பயோத³தாம் ॥ 7॥
ஸகு³ஹாம் ப்ரகடாஹீநகடகாம் த³த⁴தா³க்ரு’திம் ।
ஸதா³பிநாகமாக்ரம்ய ஸ்தி²த: பாத³வலத்³க³ண: ॥ 8॥
த³தா⁴நோऽதி⁴க³தஶ்வேதஸாநுரஹஶரீரதாம் ।
ஸ்வஸாம்யமிவ யோ நீத: ஸேவாப்ரீதேந ஶம்பு⁴நா ॥ 9॥
ஆப³த்³த⁴பரிவேஷஸ்ய ரஶ்மிபி:⁴ ஸ்ப²டிகாஶ்மநாம் ।
ப்ரத³க்ஷிணமப்ரவ்ரு’த்தேவ ராஜதே யஸ்ய ஜாஹ்நவீ ॥ 10॥
த⁴த்தேம்ऽஶுபி: ⁴ ஸமாலப்³தா⁴ம் ப⁴ர்க³நேத்ரஹவிபு⁴ர்ஜ: ।
யோ மூர்தி ரோஹணம் ஜேதும் பத்³மராக³மயீமிவ ॥ 11॥
யத்ர ஸ்ப²டிகதேஜோபி⁴ர்ப⁴ர்க³ஸ்ய ச க³லத்விஷா ।

ரஜந்யபி தி³நம்மந்யா ராத்ரிம்மந்யம் ப⁴வத்யஹ: ॥ 12॥
தி³க்ஷு த்³யுதிபி⁴ரேணாங்கக³ப⁴ஸ்திப்ரதிவஸ்துபி: ⁴ ।
யஶாம்ஸி வர்ஷதா யேந ராஜந்வந்தோ மஹீப்⁴ரு’த: ॥ 12॥
ந்ரு’த்யத்³ப⁴வபத³க்ஷுண்ணயத்க்ஷோணீரேணுவிப்ருஷ: ।
ப⁴நிபே⁴ந நபோ⁴ நூநம் நக்தம் நக்தமுபாஸதே ॥ 14॥
ஶிவவாஹகு²ரோபஜ்ஞஜாதரூபஸம்ரு’த்³தி⁴பி: ⁴ ।
க்ஷணாந்மேருஸஹஸ்ரம் ய:ஸூதே ஶைலப்ரஜாபதி: ॥ 15॥
யத்ர நேத்ராநல: ஶம்போ: ⁴ ப்ரதிபி³ம்பா³வலம்ப³நாத் ।
கல்பதேऽநல்பதா³வாக்³நிஶில்பக்ரு’த்³ரத்நஸாநுஷு ॥ 16॥
ருத்³ரோத்தம்ஸவிதூ⁴த்³ரேகத்³ரவச்சந்த்³ராஶ்மஜந்மபி: ⁴ ।
ப்ரவாஹைரிவ ய:ஸக்²யம் கசிந்நோஜ்ஜ²தி நிர்ஜ²ரை: ॥ 17॥
கிம்ஸ்வித்³கௌ³ரீஹரேர்பீ⁴த்யா விநீத்யா கிமு தூ⁴ர்ஜடே: ।
தூ³ராத்³ரத²ம்ரு’க³ம் தயக்த்வா யம் ம்ரு’து:³ ஸேவதேऽநில: ॥ 18॥
த³ரீஷு கிம்நரீலோகம் த⁴த்தே ய: ப்லோஷவிலப்லவே ।
ந்யாஸீக்ரு’தமநங்கே³ந பா⁴ண்டா³கா³ரமிவ ஸ்வகம் ॥ 19॥
ஶ்வேதாஸ்மகுஹரைர்மத்⁴யஸுப்தஶ்யாப்⁴ரமண்ட³லை: ।
வ்யநக்தி ய:ஶைலவ்ரு’பா ஸஹஸ்ரமிவ சக்ஷுஷாம் ॥ 20॥
அவகூ³டோ⁴ த்³ரு’ட⁴ம் தே³வ்யா பௌலஸ்த்யேபு⁴ஜநர்திதே ।
யத்ர க்ஷணம் விபு⁴ர்லபே⁴ தோ³லாகேலிரஸஜ்ஞதாம் ॥ 21॥
அத்யுந்நதஸ்ய பாதே³ஷு க்ஷபாஸு லுட²தேந்து³நா ।
யஸ்ய ப்ரபு⁴ரபி ஸ்பர்தா⁴ம் நைதி சந்த்³ரஶிகா²மணி: ॥ 22॥
தி³க்ஷு ப்ரஸாரிதப்³ரு’ஹத்ப்ரபா⁴பக்ஷதிஸம்புட: ।
யோ மாநஸே ஜக³ல்லக்ஷ்மீகேலிஹம்ஸ இவ ஸ்தி²த: ॥ 23॥
யோ மத்⁴யமத்⁴யஸங்க்ராந்தநவாப்⁴ரகணஶாரிதை: ।
லௌஹிதீகதடைர்பா⁴தி ஸ்வப்ரஶஸ்திபடைரிவ ॥ 24॥
ஸ்பு²லிங்க³ப⁴ங்கி³பி⁴ர்மாநோ: ப்ரதிபி³ம்பை³ர்ய ஈக்ஷ்யதே ।
ராஶிர்பூ⁴தேரிவ த்ர்யக்ஷப்லுஷ்டாநாம் விஶ்வபாப்மநாம் ॥ 25॥

மாநஸாஸ்கந்த³நபடு:ஸ்ப்ரு’ஶந்நுத்கடகாந்ததாம் ।
த³தா⁴ந:ஸுக²த³ரூம் ஸித்³த⁴ஸாத்⁴யக³ணாஶ்ரித: ॥ 26॥
ஸாலகாந்தஸ்தி²திர்நீருகண்டா²த்⁴யாஸநபாவந: ।
ய இவாபா⁴தி யச்சித்ரமஹர்யக்ஷைஸ்து ஸேவ்யதே ॥ 27॥
க்வசித்கவசித:ஸாந்த்³ரநவாம்பு³த³கத³ம்ப³கை: ।
யோ விமுத்³ரயதி க்ஷோணீரஞ்ஜத்³ரிமத³த்³ருஹ: ॥ 28॥
ஸீமந்தரேகா² ரோத³ஸ்யோ: க்ஷௌமநீரங்கி³கா தி³ஶாம் ।
ககுப்குஞ்ஜரயூத²ஸ்ய புரோமுக²படச்ச²டா ॥ 29॥
த்³விதீயபூ⁴திர்ப⁴ர்க³ஸ்ய பே²நஶ்ரீர்மீநஸாம்ப⁴ஸாம் ।
பூ⁴பந்நக³ஸ்ரீநிர்மோகோ பா⁴தி யத்காந்திஸந்ததி: ॥ 30॥
ஸங்க்ராந்தம் யோ வஹத்யந்தர்வபுஷி ஸ்பா²டிகே ஜக³த் ।
ஆசாந்தமிவ கல்பாந்தே ஶிக்ஷயா வ்ரு’ஷலக்ஷ்மண: ॥ 31॥
பி³ம்பி³தார்கத்⁴ரு’தாபாண்டு³ஶரீரோ யோ விராஜதே ।
ஸாந்த்³ரேராமஞ்ஜரீபுஷ்பகு³ச்சோ²த்தம்ஸ இவக்ஷிதௌ ॥ 32॥
ஸ்ப²டிகாஶ்மஸு யத்ராஸ்தே பி³ம்பி³தோ கு³ஹப³ர்ஹிண: ।
த³த்தயாத்ர இவாக்ரஷ்டுமஹீந்பாதால்வாஸிந: ॥ 33॥
விஶ்வாத்மநே ஸ்வநாதா²ய தி³க³ஸ்ப³ரத³ஶாஜுஷே ।
வயதீவாம்ப³ரம் தி³க்ஷு யஸ்ததைரம்ஶுதந்துபி: ⁴ ॥ 34॥
யோऽஶ்ராந்தஶஶப்⁴ரு’த்ஸங்க³த்³ரவச்சந்த்³ராஶ்மஶீகரை: ।
வ்யநக்தி ப⁴க³வத்பாத³பாதாநந்தா³ஶ்ருது³ர்தி³நம் ॥ 35॥
யோ பி³ப⁴ர்தி ஜ்வலத்துங்க³பதங்கா³ஶ்மகு³ஹாத்மநா ।
த³த்தாம் ப⁴க³வதா த்³ரு’ஷ்டிமஹ்நி வஹ்நிமயீமிவ ॥ 36॥
டௌ⁴கிதாநந்தகுஸுமப்ரகர: பார்ஶ்வபாத³பை: ।
கீர்ணார்கோ⁴ கி³ரிஜாஸிம்ஹகரஜோந்முக்தமௌக்திகை: ॥ 37॥
தூ⁴பதூ⁴மமபி⁴வ்யஞ்ஜந்ப⁴ரைர்நவபயோமுசாம் ।
த³த்ததீ³பாலிக: ஶ‍்ரு’ங்க³ப⁴ஜ்வரத்தபநோபலை: ॥ 38॥
ஸ்நாநாநி யச்ச²ந்நச்சி²ந்நமுச்ச²லத்³பி⁴ரிதஸ்தத: ।
நியநி:ஷ்யந்த³மாநேந்து³த்³ரு’ஷத்ஸூதிபி⁴ரம்பு³பி: ⁴ ॥ 39॥

ஸதா⁴துநிர்ஜ²ராரப்³த⁴ஸமாலப⁴நவிப்⁴ரம: ।
ஸ்துவந்த³ரீமுகை²ர்வாதலஹரீமுக²ரீக்ரு’தை: ॥ 40॥
ஶுபோ⁴பகல்பிதப³லிர்நாநாவித⁴ப²லர்த்³தி⁴பி: ⁴ ।
தடப⁴ஸ்துதஸங்கீ³தப⁴ங்கீ³கோ தி³வ்யசாரணை: ॥ 41॥
யோ ப⁴ஸ்மஸ்மேரஸர்வாங்கோ³ நிப்⁴ரு’தாம் ஸ்தி²திமஶ்நுதே ।
நித்யஸந்நிஹிதம் தே³வதே³வமப்⁴யர்சயந்நிவ ॥ 42॥
தா⁴துபாடலமுத்க்ஷேபபரிபூ⁴த்யபராதி⁴நி ।
யோऽத்³யாபீவ முக²ம் த⁴த்தே ஸகோபம் த³ஶகந்த⁴ரே ॥ 43॥
ஸூர்யக்³ராவாக்³நிநா து³ந்வந்ஸிஞ்சந்நிந்தூ³பலத்³ரவை: ।
கோபப⁴ஸாத³ஸம்பே⁴த³இவ யோऽநாங்க³தா³ஹிந: ॥ 44॥
ஸோரகா³ஶ்லேஷநி:ஶேஷதாபக்⁴நஸ்தா²ணுஸங்க³தே: ।
ஶ்ரீக²ண்ட³ம்ஶைலம் குருதே ய:ஸாம்யாநுக்³ரஹாதிதி²ம் ॥ 45॥
தி³வாபி பதாஸு மஹேஶஶேக²ரப்ரஜாக³ரூகேண குரங்க³கேதுநா ।
கதா³சந ப்ரோஷிதப⁴ர்த்ரு’காவ்ரதம் ஶிகா²ஸு யஸ்யௌஷதி⁴பி⁴ர்ந ஶிக்ஷிதம் ॥ 46॥
ஶிக²ராத்⁴வநி யஸ்ய ஷட்பத³த்³யுதிசௌரா நவகேகிப³ந்த⁴வ: ।
ஜ்வலதோ³ஷதி⁴தீ³ப்திஸம்பதா³ம் த³த⁴தே ஸம்ப்⁴ரு’தகஜ்ஜலஶ்ரியம் ॥ 47॥
தநுரநுபஸரதி ஶ்ரீஸம்ஸ்தவம் யஸ்ய ஶ‍்ரு’ங்கே³-

ஷ்வநுரஜநி ஸுதா⁴ம்ஶோமூர்திபி⁴ர்பி³ம்பி³தாபி: ⁴ ।
ப⁴ரஸஹநப்⁴ரு’தாந்தஸ்தோஷப⁴ர்க³ப்ரஸாதீ³-

க்ரு’தநிஜந்ரு’ரகபாலஸ்ரக்ஸஹஸ்ராஞ்சிதேவ ॥ 48॥
ஸ்ப²டிககடககுட்டிமேஷு யஸ்ய ப்ரதிமிதய: க²ரதேஜஸோ ஜுஷந்தே ।
விசரணசணஶர்வவாஹபாத³ப்ரணயஸமுத்³க³தஜாதரூபஶோபா⁴ம் ॥ 49॥
யஸ்யா: ஸௌரப⁴கிங்கரீக்ரு’தமிலந்மத்தாலிமாலாநிபா⁴-

த்³வ்யஜ்யந்தேऽநவதி⁴க்ருதோ⁴ ரதிபதேர்ப்⁴ரூப⁴ங்க³விச்சி²த்தய: ।
சித்ரா சைத்ரரதா²நிலஸ்ய லஹரீ ஸா யத்ர ஸஞ்ஜாயதே

மாநாநத்⁴யயநாநாஷ்டமீ ஶிஶுதமீஜீவாதுப்⁴ரு’த்ஸுப்⁴ருவ: ॥ 50॥
நிஹ்நோதும் க்ஷணமீஶதே க³ணபதேர்யேऽத்யூர்ஜிதம் க³ர்ஜிதம்

ஸ்வைரம் தாரகவைரிவாஹஶிகி²நோ யே மௌநமுத்³ராபி⁴த:³ ।
தே யத்ர ஸ்தநிதோர்மயோ ஜலமுசாம் தே³வீஹடா²லிங்க³ந-

க்ரீடா³ஸாத³ரஸௌக்²யதா³நபதிதாமாயாந்தி க²ட்வாங்கி³ந: ॥ 51॥
காலுஷ்யப்ராக³பா⁴வப்ரணயிநி நிபி³ட³ப்ராவ்ரு’டா³தங்கநஶ்ய-

த்³த⁴ம்ஸஶ்ரேணீஶரண்யே ப்ரகடதடலுட²த்³வீசிலேகா²ஜடாலே ।
யோ முக்²யே மாநஸாக்²யே பரிஸரஸரஸி ப்ராப்தஸங்க்ராந்திரந்த-

ர்பூ⁴லோகாலோகநேச்சோ²ஜ்ஜிக³மிஷது³ரகா³தீ⁴ஶப⁴ங்கீ³ம் பி³ப⁴ர்தி ॥ 52॥
க்வ யஸ்ய நக்தந்தி³நசந்த்³ரிகா ந த்³யுதிர்த்³யுவீதீ²முபதிஷ்ட²மாநா ।
ஸந்நத்³த⁴தாம் கந்த³லயத்யஶேஷவர்ணாந்தராபஹ்நவிப்லவாய ॥ 53॥
யா காப்யுதா³த்ததரத³க்ஷகுலப்ரஸூதி-

ர்யா ஸேவதே ஹரிபதா³க்ரமணக்ஷமத்வம் ।
தாம் தாரகாந்தகரஜந்மஶுபா⁴நுபா⁴வாம்

கௌ³ரீம் தநும் வஹதி யோ த³யிதாம் ஹரஸ்ய ॥ 54॥
த³ந்தா நிதம்ப³பு⁴வி பாத³தலேऽலகாப்தி-

ர்யோக்³யா பயோத⁴ரவிவ்ரு’த்திஷு மேக²லா ச ।
யஸ்யாஸ்தரங்கி³தவலீமுக²ப்ரு’ஷ்ட²தா ச

யஸ்தாம் ஸமுத்³வஹதி மூர்திமபூர்வகாந்தாம் ॥ 55॥
உத்³த்³வேல்லத்ப²டமுண்ட³க²ண்ட³ஸசிவைருதத்தம்ஸிதா மூர்த⁴பி:⁴

ப்ரேங்க²த்பத்த்ரகராஶ்ரிதாலிலஹரீருத்³ராக்ஷமாலாப்⁴ரு’த: ।
ரோஹத்³தீ³ர்க⁴ஜடாஸ்தடேஷு தபஸி ஸ்தே²ம்நேவ யஸ்ய த்³ருமா-

ஸ்தே திஷ்ட²ந்த்யநிரோத⁴ ஏவ மருதாமந்தம் நயந்தோ ரஜ: ॥ 56॥
யஸ்மிஞ்ஜாது ந ஜாயதேऽம்பு³ஜவதீகௌமாரத⁴ர்மக்ஷதி-

ர்த்³ரு’ஷ்டோ யத்ர ந வா கதா³சித்³ஶநாபி⁴ஜ்ஞஶ்சகோரீஜந: ।
தஸ்மிந்நப்யஹிசக்ரவர்திநக³ரோத்³தே³ஶோபகண்டே²க்ஷணம்

யந்மூலஸ்ப²டிகாஶ்மரஶ்மிபடலை: கோऽபி ப்ரகாஶோத³ய: ॥ 57॥
நைர்மல்யதஸ்துலிதஸாது⁴ஜநாஶயோ ய:

ஸங்க்ராந்தகோமலதமாலதருப்ரகாண்ட:³ ।
ஜ்யோத்ஸ்நாஸபத்நருசிபீததமஸ்தரங்க்³-

ஸந்த³ர்ப⁴க³ர்ப⁴மிவ குக்ஷிமபி⁴வ்யநக்தி ॥ 58॥

யோ லம்போ³த³ரகும்ப⁴ஸம்ப⁴வமத³ஸ்ரோத:ஸிராஸீகர-
க்ஷுண்ண:ஸ்வ:ஸரித³ங்கபங்கஜரஜ:ஸௌக³ந்த்⁴யப³ந்து⁴ஶ்ச ய: ।

வப்ரேஷு ப்ரஸர:ஸ யத்ர மருதாமோஜாயதே ஜாயதே
யத்ஸேவாப்ரவணோ க³ணே மது⁴லிஹாம் மந்தா³ரமந்தா³த³ர: ॥ 59॥

யமதூ³ரதஸ்த்ரிஜக³தே³ககௌதுகவ்யவஹாரஸர்க³விதி⁴நவ்யவேத⁴ஸம் ।
அலகா விமுத்³ரப³ஹுஸௌத⁴ஸீஹ்ரு’தா³த³நிமேஷலோசநசயேவ வீக்ஷதே ॥ 60॥
யஸ்யாஶ்சகாஸ்தி கடகேஷு ஸஹேலகே²ல-

த்³வித்³யாத⁴ரீசரணயாவகபங்கமுத்³ரா ।
ஶ்ரீகண்ட²நேத்ரபத²ஜாநபதா³ர்கஸோம-

ஸேவாக்ரு’தே ஸததஸந்நிஹிதேவ ஸந்த்⁴யா ॥ 61॥
வ்யோமோலங்க⁴நஜாங்கி⁴கேந வபுஷா நி:ஶேஷகாஷ்டா²ஹட²-

க்ரீடா³ஶ்லேஷவிடஸ்ய கல்பிதவதோ ப்³ரஹ்மாண்ட³முத்கர்பரம் ।
பாதாலாதி⁴ஶயாலுமூலமஹஸ: ஶங்கே ந யஸ்ய ப்ரதி-

ஸ்பர்தா⁴வர்த⁴நஸாஹஸே ப³லபி⁴த:³ஶைலோऽபி ஸந்நஹ்யதி ॥ 62॥
தி³வி க்ஷீரோத³ந்வாந்ஹிமகி³ரிரஜய்யோऽர்கமஹஸா-

மஜாதாத: ⁴பாதஸ்ரித³ஶஸரிதோ³க: ⁴ கசதி ய: ।
வமஞ்ஜ்த்யோத்ஸ்நாஜாலம் தி³ஶி தி³ஶி ஸபத்நம் ஶஶிருசாம்

சகோரீஜிஹ்வபி⁴ர்விரசிதவ்ரு’தா²லேஹநவிதி: ⁴ ॥ 63॥
த்³விர்பா⁴வஶ்சந்த்³ரபா⁴ஸாம் தருணகுமுதி³நீநாத²சூடா³ட்டஹாஸா-

நுப்ராஸ:ஶைலபுத்ரீநவஹஸிதஸுதா⁴விப்ருஷாம் பௌநருக்த்யம் ।
ஸ்வர்க³ங்கா³வீசிவீப்ஸா ருசிருபசிநுதே சாதுரீம் யஸ்ய தஸ்ய

க்ஷோணீர்ப⁴ர்துர்கு³ணேஷு ப்ரதிபத³பட²நம் கோ விநிர்மாதுமீஷ்டே ॥ 64॥
இதி ஶ்ரீமங்க²கஸ்ய க்ரு’தௌ ஶ்ரீகண்ட²சரிதே மஹாகாவ்யே கைலாஸவர்ணநம் ।
॥ ஶ்ரீமங்க²ககவிக்ரு’தம் ஶ்ரீகண்ட²சரிதம் । சதுர்த:²ஸர்க:³ -கைலாஸவர்ணநம் ॥

.. shrImankhakakavikRitaM shrIkaNThacharitam . chaturthaH sargaH - kailAsavarNanam

..

Notes:

Śrīkaṇṭhacaritamஶ்ரீகண்ட²சரிதம் is a Saṃskṛta Mahākāvyaஸம்ஸ்க்ரு’த மஹாகாவ்ய
composed by Mahākavi Maṅkhaka மஹாகவி மங்க²க - a 12th century poet from

Kashmir. The 25 sections of the Mahākāvya மஹாகாவ்ய describe the incidence of

Tripuradāha த்ரிபுரதா³ஹ and the annihilation of Tripurāsura த்ரிபுராஸுர by Śrīkaṇṭha

ஶ்ரீகண்ட² (Śiva ஶிவ).

Sarga 4ஸர்க³ 4 describes Mount Kailāsa கைலாஸ, the Abode of Śrīkaṇṭhaஶ்ரீகண்ட²
(Śiva ஶிவ).

